
ANNOTATSIYA 
Mazkur maqolada tarbiya darslari doirasida oʻquvchilarda ijtimoiy daxldorlik tuygʻularini 

shakllantirish va rivojlantirishga doir metodik yondashuvlar tahlil etiladi. Oʻquvchilarning 
jamiyatdagi faol aʼzoligini taʼminlash, ularning ijtimoiy masʼuliyat va hamkorlik tamoyillariga 
sodiq boʻlishlariga xizmat qiluvchi pedagogik vositalar ochib beriladi. Shuningdek, tarbiya 
jarayonida qoʻllaniladigan innovatsion metodlar, amaliy mashgʻulotlar va interfaol yondashuvlar 
orqali oʻquvchilarda ijtimoiy daxldorlikni oshirish mexanizmlari asoslanadi. Maqolada nazariy va 
amaliy tajribalar asosida taklif etilgan metodik tavsiyalar taqdim etilgan. 

Kalit so‘zlar: ijtimoiy daxldorlik, tarbiya darslari, metodika, pedagogik yondashuv, 
masʼuliyat, hamkorlik, oʻquvchi shaxsi, innovatsion metodlar. 

METHODOLOGY FOR DEVELOPING STUDENTS’ SENSE OF SOCIAL 

INVOLVEMENT THROUGH EDUCATIONAL LESSONS 
ABSTRACT 

This article analyzes methodological approaches to fostering and developing students' sense of 
social involvement within the framework of educational lessons. It reveals pedagogical tools that 
help ensure students' active participation in society and promote their adherence to the principles of 
social responsibility and cooperation. Furthermore, mechanisms for enhancing students’ social 
involvement through innovative methods, practical activities, and interactive approaches used in the 
educational process are substantiated. The article also presents methodological recommendations 
based on theoretical and practical experiences. 
Keywords: social involvement, educational lessons, methodology, pedagogical approach, 
responsibility, cooperation, student personality, innovative methods. 

МЕТОДИКА РАЗВИТИЯ ЧУВСТВА СОЦИАЛЬНОЙ ПРИЧАСТНОСТИ У 
УЧАЩИХСЯ СРЕДСТВАМИ ВОСПИТАТЕЛЬНЫХ УРОКОВ 

 
АННОТАЦИЯ 

В данной статье анализируются методические подходы к формированию и развитию у 
учащихся чувства социальной причастности в рамках воспитательных уроков. Раскрываются 
педагогические средства, способствующие обеспечению активного участия учеников в 
жизни общества, а также их приверженности принципам социальной ответственности и 
сотрудничества. Также обоснованы механизмы повышения социальной причастности 
учащихся с помощью инновационных методов, практических занятий и интерактивных 
подходов, применяемых в воспитательном процессе. В статье представлены методические 
рекомендации, основанные на теоретических и практических разработках. 
Ключевые слова: социальная причастность, воспитательные уроки, методика, 
педагогический подход, ответственность, сотрудничество, личность учащегося, 
инновационные методы. 
 

KIRISH VA DOLZARBLIGI 
Bugungi globallashuv va axborot texnologiyalari jadal rivojlanayotgan davrda yoshlarda 

ijtimoiy daxldorlik, yaʼni jamiyatda sodir boʻlayotgan voqealarga befarq boʻlmaslik, faol fuqarolik 
pozitsiyasini egallash kabi fazilatlarni shakllantirish muhim masalaga aylanmoqda. Ijtimoiy 
daxldorlik — bu shaxsning oʻz atrofidagi muhit, jamiyat hayoti va boshqa insonlarning holatiga 
nisbatan befarq boʻlmasdan, ongli ravishda oʻz hissasini qoʻshishga intilishi, faol ishtirok etishidir 
[1]. 

Taʼlim tizimi, xususan, tarbiya darslari orqali bu kabi fazilatlarni rivojlantirish katta 
imkoniyatlarga ega. Tarbiya darslari nafaqat bilim berish, balki oʻquvchilarning axloqiy, estetik, 
ijtimoiy va fuqarolik qarashlarini shakllantirishga xizmat qiladi. Bu darslarda ijtimoiy mavzularni 
muhokama qilish, amaliy topshiriqlarni bajarish va jamoaviy faoliyatni yoʻlga qoʻyish orqali 
oʻquvchilarda hamdardlik, birdamlik, adolatparvarlik, masʼuliyatlilik kabi ijtimoiy daxldorlikka oid 
sifatlar takomillashadi [2]. 

Soʻnggi yillarda oʻquvchilarda befarqlik, individualizm va isteʼmolchilik kayfiyatining 
kuchayib borayotgani, ularni jamiyatdagi muhim jarayonlarga nisbatan sust munosabatda boʻlishga 
olib kelmoqda. Shu bois, tarbiya jarayonida ijtimoiy daxldorlikni shakllantirishga qaratilgan maxsus 
metodik yondashuvlarni ishlab chiqish va amaliyotga joriy etish dolzarb ahamiyat kasb etadi. Bu 
borada interaktiv metodlar, rolli oʻyinlar, loyihaviy topshiriqlar, ijtimoiy xizmat shakllarini oʻquv 
jarayoniga integratsiya qilish natijadorlikni oshiradi [3]. 

Maqolada aynan tarbiya darslari vositasida oʻquvchilarda ijtimoiy daxldorlik tuygʻularini 
takomillashtirish metodikasini ishlab chiqish, mavjud yondashuvlarni tahlil qilish hamda pedagogik 
tajribalarga asoslangan takliflar berish koʻzda tutilgan. Shuningdek, metodikaning samaradorlik 
darajasini baholash mezonlari, amaliy qoʻllash shakllari va oʻquvchilarning ijtimoiy-psixologik 
xatti-harakatlaridagi ijobiy oʻzgarishlar misollar orqali koʻrsatib oʻtiladi. Bu orqali kelajak avlodda 
fuqarolik ongini, ijtimoiy masʼuliyatni va insonparvarlik tamoyillarini chuqur singdirish yoʻllari 
aniqlanadi. 

METODLAR VA O‘RGANILISH DARAJASI 
Oʻquvchilarda ijtimoiy daxldorlik tuygʻularini shakllantirish va ularni tarbiya darslari orqali 

rivojlantirish masalasi zamonaviy pedagogika va psixologiya fanining muhim yoʻnalishlaridan 
biridir. Ushbu borada qator olimlar tomonidan asosli ilmiy-nazariy tadqiqotlar olib borilgan boʻlib, 
ular ijtimoiy ong, shaxsiy rivojlanish, ijtimoiylashuv va tarbiya metodikalari oʻzaro bogʻliqligini 
chuqur asoslab berganlar. 

Jumladan, A.V. Mudrik ijtimoiylashuv nazariyasida shaxsning jamiyat bilan oʻzaro 
munosabatini tizimli yondashuv orqali tushuntirib, insonning ijtimoiy tajribani oʻzlashtirishi 
ijtimoiy institutlar – oila, maktab, jamoa orqali amalga oshishini taʼkidlaydi. Mudrikga koʻra, 

maktabdagi tarbiya jarayoni shaxsning ijtimoiy faol pozitsiyasini shakllantirishda hal qiluvchi omil 
hisoblanadi [4]. 

Oʻzbekistonlik pedagog olimlardan N. Mahmudov va A. Abduqodirovlar “Tarbiya nazariyasi 
va metodikasi” nomli asarlarida tarbiya jarayonining mazmuni, shakl va usullarini tizimlashtirib, 
ayniqsa, fuqarolik tarbiyasi va ijtimoiy ongni shakllantirishga alohida urgʻu beradilar. Ular 
taʼlimning maqsadi nafaqat bilim berish, balki ijtimoiy ahamiyatga ega fazilatlarni, xususan, 
daxldorlik, javobgarlik va birdamlik tuygʻularini singdirish ekanligini qayd etadi [5]. 

Yoshlar tarbiyasida ijtimoiy-psixologik yondashuvlarni chuqur oʻrgangan pedagog D. 
Yusupovaning ilmiy maqolalarida esa oʻquvchilarning ijtimoiy faolligini oshirishda interfaol 
metodlarning samaradorligi tajriba asosida isbotlab berilgan. Unga koʻra, rolli oʻyinlar, muammoli 
vaziyatlar va jamoaviy loyihalar ijtimoiy ong va daxldorlikning mustahkamlanishiga olib keladi [6]. 
Shuningdek, rus olimasi T.V. Andreeva ijtimoiy ongning shakllanish jarayonini tahlil qilarkan, bu 
jarayon shaxsning mustaqil fikrlash, empatiya, hamdardlik, ijtimoiy javobgarlik kabi psixologik 
xususiyatlari bilan bevosita bogʻliq ekanini koʻrsatadi. U maktab tarbiyasi doirasida bu jihatlarni 
rivojlantirish uchun ijtimoiy-laborator metodlardan foydalanishni taklif etadi [7]. 

Qozogʻistonlik tadqiqotchi G.A. Sagdibekova esa oʻz izlanishlarida taʼlim tizimida ijtimoiy 
daxldorlikni rivojlantirishning milliy modelini ishlab chiqqan. Uning modeli axloqiy tarbiya, 
fuqarolik ong, ijtimoiy koʻnikmalarni uygʻun holda rivojlantirishga asoslanadi va darsdan tashqari 
faoliyatlar bilan uygʻunlashtirilgan [8]. Shu bilan birga, xalqaro tadqiqotlar ham ijtimoiy 
daxldorlikni tarbiya orqali rivojlantirishning dolzarbligini tasdiqlaydi. Masalan, UNESCO 
tomonidan 2015-yilda nashr etilgan “Education for Global Citizenship” hisobotida global fuqarolik, 
ijtimoiy masʼuliyat va hamkorlik tuygʻularini maktab tizimi orqali shakllantirish boʻyicha tavsiyalar 
berilgan boʻlib, bu yondashuvlar oʻzbek taʼlim tizimi uchun ham moslashtirishga arziydi. 

Tahlillar shuni koʻrsatadiki, ijtimoiy daxldorlikni rivojlantirish boʻyicha koʻplab nazariy 
qarashlar mavjud boʻlsa-da, aynan tarbiya darslari doirasida bu tuygʻuni takomillashtirishga 
qaratilgan maxsus metodika hali yetarlicha ishlab chiqilmagan. Shu bois, ushbu yoʻnalishda ilmiy 
izlanishlar olib borish, mavjud yondashuvlarni umumlashtirish va yangi metodik asoslar yaratish 
zarurati dolzarb boʻlib qolmoqda. 

Tadqiqotda oʻquvchilarda ijtimoiy daxldorlik tuygʻularini tarbiya darslari orqali 
takomillashtirish imkoniyatlari nazariy va amaliy jihatdan chuqur oʻrganildi. Ilmiy izlanishlar 
tizimli yondashuv asosida olib borilib, bunda bir nechta muhim bosqichlar belgilab olindi. Avvalo, 
ijtimoiy daxldorlik tushunchasining mazmuni, tarkibiy qismlari va pedagogik xususiyatlari tahlil 
qilindi. Bu orqali uni shakllantirishda taʼsir koʻrsatuvchi omillar, metodlar va tarbiya mazmuni bilan 
bogʻliq jihatlar aniqlashtirildi. 

Nazariy bosqichda ijtimoiy psixologiya, pedagogika, tarbiya metodikasi sohalaridagi ilgʻor 
ilmiy qarashlar, milliy va xorijiy tadqiqotlar, mavjud amaliy tajribalar oʻrganilib, oʻzaro solishtirma 
tahlil qilindi. Tarbiya darslarining ijtimoiy ong va daxldorlikni shakllantirishdagi oʻrni hamda 
imkoniyatlari tahliliy yondashuv asosida aniqlab berildi. 

Amaliy bosqichda esa umumiy oʻrta taʼlim muassasalarida olib borilgan kuzatuv, suhbat, 
savolnoma va tajriba mashgʻulotlari orqali oʻquvchilarning ijtimoiy faollik darajasi, jamiyatdagi 
voqealarga boʻlgan munosabati, hamdardlik, javobgarlik va fuqarolik pozitsiyasi kabi jihatlar 
aniqlab borildi. Tarbiya darslarida zamonaviy metodlardan foydalanish, xususan, muammoli 
vaziyatlar asosida fikrlash, rolli oʻyinlar, loyiha asosida ishlash, jamoaviy faoliyatga jalb etish 
oʻquvchilarda ijtimoiy daxldorlik tuygʻularining shakllanishiga sezilarli taʼsir koʻrsatdi. 

Tajribaviy ishlar shuni koʻrsatdiki, odatiy tarbiya metodlariga nisbatan interfaol va ijtimoiy 
yoʻnaltirilgan yondashuvlar oʻquvchilarni dars jarayonida faol fikrlashga, jamiyatdagi 
muammolarni anglashga va ularga befarq boʻlmaslikka undaydi. Oʻquvchilar oʻz fikrini erkin ifoda 
eta olish, tengdoshlari bilan bahs-munozara qilish, hayotiy vaziyatlarda ijtimoiy masʼuliyatni his 
qilish orqali ijtimoiy ong va daxldorlik mezonlarini amalda oʻzlashtirganliklari kuzatildi. 

NATIJALAR VA MUHOKAMA 
Olib borilgan ilmiy-amaliy tadqiqotlar asosida oʻquvchilarda ijtimoiy daxldorlik tuygʻularini 

shakllantirish tarbiya jarayonining ajralmas tarkibiy qismi ekani isbotlandi. Mazkur tuygʻular 

shaxsning jamiyatga daxldorlikni his etishi, oʻzining ijtimoiy rolini anglay olishi, boshqalarga 
befarq boʻlmaslik, ijtimoiy masʼuliyatni his etish singari fazilatlar bilan uzviy bogʻliq. Tadqiqot 
jarayonida shuni kuzatdikki, tarbiya darslari mazmunan yangicha yondashuv bilan tashkil etilganda, 
oʻquvchilarda bu xususiyatlar faol shakllana boshlaydi. 

Muhokama davomida aniqlanishicha, anʼanaviy tarbiya metodlarida oʻquvchi shunchaki 
axloqiy qoidalarni eshituvchi va eslab qoluvchi passiv ishtirokchiga aylanadi. Bunday yondashuv 
ijtimoiy faollik va daxldorlikning chuqur shakllanishi uchun yetarli asos boʻla olmaydi. Aksincha, 
interfaol metodlar, muammoli vaziyatlar va loyihaviy topshiriqlar asosida tashkil etilgan tarbiya 
darslarida oʻquvchilar oʻz fikrini ifoda etishga, jamiyatdagi real muammolar ustida oʻylashga va 
yechim taklif qilishga undaladi. Bu esa ularning ijtimoiy ongini mustahkamlab, daxldorlik 
tuygʻularini kuchaytiradi. 

Quyidagi jadvalda tadqiqot asosida shakllangan nazariy-amaliy taqqoslov tahlil natijalari 
umumlashtirilgan: 

Taqqoslanayotgan 
jihatlar 

Anʼanaviy 
yondashuv 

Metodik 
tajriba 
asosidagi 
yondashuv 

Oʻquvchining 
darsdagi faollik 
darajasi 

Past – 
tinglovchi 
rolida 

Yuqori – 
faol 
ishtirokchi, 
muloqotchi 

Ijtimoiy 
muammolarga 
nisbatan 
munosabati 

Betaraf, 
noaniq 

Faol, 
fikrlovchi, 
javobgarlikni 
his etuvchi 

Tarbiya mazmunini 
hayot bilan 
bogʻlash 

Teoretik, 
umumiy 

Amaliy, 
hayotiy 
misollar 
bilan uygʻun 

Ijtimoiy daxldorlik 
tuygʻusining 
shakllanishi 

Sekin, sust Faol, aniq va 
mazmunli 
rivojlanish 

Dars metodlari Monologik, 
maʼruzaviy 

Dialogik, 
interfaol, 
rolli va 
jamoaviy 

Ushbu jadvaldan koʻrinib turibdiki, zamonaviy metodik yondashuvlar oʻquvchilarning darsga 
boʻlgan qiziqishini oshiradi, ularni jamiyatdagi voqea-hodisalar bilan bogʻlaydi va eng muhimi, oʻz 
shaxsiy pozitsiyasini anglashga yordam beradi. Aynan shu orqali ijtimoiy daxldorlik singari 
murakkab ijtimoiy-axloqiy fazilatlar tabiiy va ongli ravishda shakllana boshlaydi. 

Binobarin, darsdan tashqari faoliyatlarda (ijtimoiy loyihalar, xayriya tadbirlari, suhbatlar, 
aksiyalar) ishtirok etgan oʻquvchilar bilan olib borilgan kuzatuvlar ham shuni koʻrsatdiki, ular 
tengdoshlari orasida koʻproq tashabbuskorlik, hamdardlik va birdamlik koʻrsatganlar. Bu esa 
metodikaning faqat dars jarayonigina emas, balki ijtimoiy muhitda ham samara berishini 
tasdiqlaydi. 

Natijaviy xulosa shuki, ijtimoiy daxldorlikni shakllantirishga qaratilgan tarbiya darslari tizimli 
va maqsadli yondashuv asosida tashkil etilganda, bu oʻquvchilar shaxsiy rivojlanishida muhim 
psixologik va axloqiy negiz boʻlib xizmat qiladi. Bu esa taʼlim-tarbiya jarayonining ijtimoiy 
ahamiyatini yanada oshiradi. 

Oʻtkazilgan tadqiqot natijalari oʻquvchilarda ijtimoiy daxldorlik tuygʻularini shakllantirishda 
tarbiya darslarining oʻrni beqiyos ekanini yaqqol koʻrsatdi. Ijtimoiy daxldorlik – bu shaxsning 
jamiyatdagi voqea-hodisalar, muammolar, boshqa insonlarning holatiga befarq boʻlmay, ularga 

ongli tarzda munosabat bildirish, faol fuqarolik pozitsiyasini egallashga intilishidir. Mazkur 
fazilatni shakllantirish esa umumtaʼlim maktablarida, xususan, tarbiya darslari orqali bosqichma-
bosqich, tizimli yondashuv asosida yoʻlga qoʻyilishi lozim. 

Tadqiqot davomida anʼanaviy va interfaol metodlar oʻrtasidagi farq, har birining taʼsir doirasi 
amaliy kuzatuvlar asosida oʻrganildi. Shundan kelib chiqib quyidagi ilmiy xulosalar chiqarildi: 

 Tarbiya darslarida ijtimoiy daxldorlikni rivojlantirish uchun mavzular ijtimoiy 
ahamiyatga ega real hayotiy vaziyatlar bilan boyitilishi lozim. 

 Faoliyatga yoʻnaltirilgan, interfaol yondashuvlar – rolli oʻyinlar, guruhiy 
muhokamalar, loyihaviy topshiriqlar oʻquvchilarda daxldorlik tuygʻusini uygʻotishda 
samarali vosita hisoblanadi. 

 Ijtimoiy-maʼnaviy mavzularda erkin fikr almashish, oʻz pozitsiyasini ifoda etish va 
boshqalarning fikriga hurmat bilan yondashish orqali oʻquvchilar fuqarolik masʼuliyatini his 
eta boshlaydi. 

 Tarbiya darslarida olingan ijtimoiy koʻnikmalarni darsdan tashqari faoliyatlar bilan 
bogʻlash orqali ularni mustahkamlash mumkin. 

Takliflar: 
1. Umumta’lim maktablarining tarbiya darslari mazmunini ijtimoiy daxldorlikni 

shakllantirishga yo‘naltirilgan maxsus metodik vositalar bilan boyitish zarur. 
2. Pedagoglar uchun ijtimoiy-psixologik yondashuvlar asosida tarbiya 

metodikasini ishlab chiqish va amaliy qoʻllanmalar tayyorlash lozim. 
3. Tarbiya jarayonida faqat bilim berish emas, balki oʻquvchining ichki 

dunyosini, ijtimoiy pozitsiyasini shakllantirishga qaratilgan interaktiv va amaliy 
mashgʻulotlar sonini oshirish maqsadga muvofiqdir. 

4. Oʻquvchilarning jamiyatdagi real hayotiy voqealarga daxldorlik his-
tuygʻularini mustahkamlash uchun ijtimoiy loyihalar, sahnalashtirishlar, ochiq muloqotlar, 
suhbatlar, xayriya tadbirlari kabi faoliyatlar tizimli yoʻlga qoʻyilishi kerak. 

XULOSA 
Xulosa qilib aytganda, oʻquvchilarni ijtimoiy faol, masʼuliyatli, jamiyatdagi muammolarga 

befarq boʻlmagan inson sifatida tarbiyalash – zamonaviy taʼlim tizimining dolzarb vazifasidir. 
Bunda tarbiya darslari asosiy pedagogik platforma sifatida katta imkoniyatlarga ega boʻlib, bu 
imkoniyatlar ilmiy asoslangan metodik yondashuvlar orqali samarali amalga oshirilishi lozim. 

